
La buna fai ed ils Rumantschs
DA CLAUDIA CADRUVI / ANR

I ns na dauda betg mintga 
di questa expressiun: la 

buna fai. Anzi, ils Ru­
mantschs dovran ella pli­
tost da rar. Forsa è quai bun 
uschia. I mussa ch’els n’han 
per ordinari betg da basegn 
da quest term giuridic. 

L ’emprima giada hai jau 
dudì quest’expressiun 

ord la bucca da mia mam­
ma. Jau era ina matta e mia 
mamma ha ditg dad ina da 
sias bleras ondas: «Oh, quai 
era in pau ina da buna fai.» 
Jau n’hai insumma betg sa­
vì tge che mia mamma ma­
negia, ma dal tun ennà hai 
jau immediat chapì ch’i 
n’era betg manegià sco 
cumpliment. 

C ura ch’jau hai duman­
dà, tge ch’ella manegia 

propi, m’ha ella raquintà 
l’istorgia: Quest’onda carti­
va adina tut sch’ils umens 
faschevan bels egls e bella 
bucca. E la finala è la 
bun’onda stada enavos per­
sula cun in pop. Da lez 
temp numnavan ins tals uf­
fants anc «in illegitim». 

I ls ultims dis han ins pudì 
leger en pliras brevs da 

lecturs da la buna fai. 
Questa giada dentant en 
ina tut autra significaziun. 

Sch’ins dauda quest pled – 
curt, simpel e sublim – car­
tess ins l’emprim mument 
strusch ch’el possedia ina 
gronda muntada. Ma gist 
gliez è il cas. Quest term 
giuridic posseda forza e vi­
gur. Ins chatta el sin l’em­
prima pagina dal cudesch 
civil, nua che in e scadin 
vegn obligà dad agir en bu­
na fai. 

E n la constituziun cum­
para el en artitgel 

tschintg: «Ils organs dal sta­
di e las persunas privatas 
ageschan tenor la buna fai.» 
Per tudestg dovran ins per­
fin dus pleds per exprimer 
bain e precis la muntada da 
la buna fai: Treu und Glau­
ben.

L ’entir dretg svizzer sa 
referescha sin il princip 

fundamental da la buna fai 
– er il dretg commerzial. 
Sche partenaris da fa­
tschenta na dastgassan betg 
sa basar sin la buna fai e na 
pudessan en cas da nauscha 
fai betg defender lur dretg 
avant in tribunal na 
marschass nagut pli. Il cu­
gliun daventass retg. Con­
tracts e cunvegnientschas 
na valissan gnanca ina ca­
gna pli. Gliez fiss tissi per 
l’economia.

I nsumma èsi tissi da cun­
terfar a la buna fai, er or­

daifer l’economia u ordaifer 
il mund giuridic. Ad insa­
tgi che maldovra la buna 
fai, a lez na crain ins mai 
pli. El lavaga sia relaziun 
cun la persuna u cun las 
persunas ch’el ha trumpà. 
Lezza resta enavos e sa sen­
ta cugliunada, sa senta sco 
in tuli, sco in da buna fai. 

D uas giadas na sa la­
schan ins numnada­

main betg manar davos la 
glisch. Gliez mussa era 
l’exempel da l’onda da mia 
mamma. Suenter sia sco­
perta n’han umens cun mo 
bels egls blaus gì nagina 
schanza pli. Ella ha lavurà 
dir per finanziar sia vita e 
quella da ses uffant. E pir 
blers onns pli tard ha ella 
maridà – in um da fai.

� L’AURA

Variabel e per part precipitaziuns
Situaziun generala: Ina zona da 
pressiun bassa sur la Frantscha 
maina aria umida envers las Alps.
Oz: En l’entira Svizra fermamain
surtratg e per part er precipita­
ziuns. En il Grischun avantmezdi
per part sulegliv e sitg. Tempera­
turas maximalas durant il di
en il nord 8 grads, en il sid
16 grads. Cunfin da naiv
en il nord tranter 900 e
1200 meters.
Prognosa: Da venderdi enfin 
dumengia en il nord aura varia­
bla. Per part precipitaziuns cun 
naiv enfin 900 meters. En il sid il 
venderdi surtratg e precipitazuns, 
sonda e dumengia per part sule­
gliv, ma er singuls uradis. Naiv 
enfin 1400 meters.

Plaunet mancan
ils plazs per asilants

La fin d’avust eran 1200 persu-
nas en il Grischun en il pro-
cess d’asil. 631 da questas va-
lan sco persunas recepidas
provisoricamein ed i vegn vi-
navant glieud en Svizra. Plau­
net vegni stretg en ils centers,
sincerescha il cusseglier guver­
nativ e schef dal departament
da giustia, Christian Rathgeb. Il
Grischun ha da surprender da
la confederaziun 2,7% da tut
quellas persunas che damondan
asil. I haja sulet anc intgins
paucs plazs libers en ils centers,
di Rathgeb. Cunquai ch’il cen­
ter da reserva Schiebach a Tavau
na stat davent da la primavaira
er betg pli a disposiziun tscher­
tga il chantun ulteriurs bajetgs.
Il bajetg ch’era quintà sco cen­
ter da reserva a Litzirüti sto gia
vegnir avert l’entschatta dal

2016. Uschia manca al chantun
vinavant in center da reserva e
l’uffizi da migraziun è il mu­
ment vidlonder d’examinar ils
bajetgs ed objects che vischnan­
cas e persunas privatas han fatg
amogna. Anteriuras chasas da
scola, sco per exempel quella da
Rueras nua ch’i vegn ponderà
da metter a disposiziun il ba­
jetg, na sajan betg a priori
sclauss, ha ditg Rathgeb. In
object haja d’ademplir lur pre­
tensiuns d’infrastructura e betg
esser memia lunsch davent dals
centers. Cunquai che l’uffizi è
vidlonder d’examinar na vul il
minister da giustia grischun
betg tradir nua ch’ils bajetgs
purschids sa chattan. Cler è
dentant ch’i dovra almain in
nov bajetg sco center da reser­
va.

Decisiun en disfavur 
da la Clinica holistica

La regenza grischuna sto giuditgar
da nov il mandat da prestaziun per
la Clinica holistica Engiadina.
Quai ha decidì il tribunal admini­
strativ federal ed approvà in recurs
dal chantun Turitg. Da prender si
la clinica a Susch sin la glista
d’ospitals na sa basia betg sin ina

planisaziun d’ospitals confurm a la
lescha, uschia fa da savair la dretgi­
ra. Il chantun Turitg aveva fatg re­
curs cunter la decisiun da la regen­
za grischuna da surdar a la clinica
holistica in mandat da prestaziun,
e quai senza ina limita da la capa­
citad da letgs.

Il tribunal federal ha dà raschun al chantun Turitg che aveva fatg recurs 
cunter la decisiun da la regenza grischuna da surdar a la clinica holisti-
ca in mandat da prestaziun. FOTO RTR

Parcar gratuit a Cuira 
n’è betg pli uschè simpel

� Dapi il schaner 2015 è il par-
cadi da la Obere Au a Cuira mo 
pli per in’ura gratuit. Avant era 
quel il parcadi preferì da blers, per­
quai ch’il parcar era gratuit e sen­
za limita da temp. Duas alternati­
vas èn enconuschentas, il parcadi 
a l’access da l’autostrada A13 tran­
ter Domat e Rehanau La Punt, ed 
ils parcadis publics a Cuira. A Do­
mat è il parcadi dapi l’introduczi­
un da taxas a l’Obere Au pli plain 
ch’avant. Ils pendularis parcan là 
lur auto e van il davos toc cun tren 
da Domat a Cuira. Quella obser­

vaziun confirma Peter Stirnimann
da l’Uffizi chantunal da construc­
ziun bassa. Ed in augment da du­
mondas per in parcadi fix en las 
chasas da parcar en il center da 
Cuira confirma Romano Cahan-
nes. El è president dal cussegl d’ad­
ministraziun da la Parkhaus Cuira 
SA ch’è responsabla per trais par­
cadis publics a Cuira. Quest aug­
ment saja dentant puspè sa nor­
malisà. Ulteriuras alternativas per 
parcar existan a Cuira e conturn, 
parcadis gratuits è dentant fitg 
grev da chattar.

